2018 წლის გეგმის შესრულება

2.3 საგარეო და უსაფრთხოების პოლიტიკა
კონფლიქტის მშვიდობიანი მოგვარება
მოკლევადიანი პრიორიტეტები
[bookmark: _GoBack]პრიორიტეტი: საქართველოს საზოგადოებაში იძულებით გადაადგილებულ პირთა მდგრადი ინტეგრირების მხარდაჭერისთვის შემდგომი ნაბიჯების გადადგმა (საკუთრების უფლება, დასაქმება, მიზანმიმართული  მხარდაჭერა).
აქტივობა: დევნილთა უზრუნველყოფა გრძელვადიანი საცხოვრებლით; დევნილებისათვის საცხოვრებელი ფართის საკუთრებაში გადაცემა; დევნილთა საცხოვრებელი პირობების გაუმჯობესება
· 2018 წელს სხვადასხვა განსახლების პროგრამების ფარგლებში გრძელვადიანი საცხოვრებლით უზრუნველყოფილი იყო 861 დევნილი ოჯახი. 
· სიცოცხლისათვის ან ჯანმრთელობისათვის მომეტებული საფრთხის შემცველი 14 ნგრევადი ობიექტი იყო დახურული და ალტერნატიული საცხოვრებელი გადაეცა 131 დევნილ ოჯახს.
· 890 დევნილ ოჯახს საკუთრებაში გადაეცა საცხოვრებელი ფართი.
· ადგილობრივ მუნიციპალიტეტებთან თანამშრომლობით თანადაფინანსება გადაეცა 54 ბინათმესაკუთრეთა ამხანაგობას მათ საკუთრებაში არსებულ ობიექტებში ჩასატარებელი სამუშაოებისთვის.

აქტივობა: დევნილთა საარსებო წყაროების შექმნა/გაუმჯობესება, მათი ინფორმირება და ჩართვა შესაბამის სახელმწიფო პროგრამებში, საგანმანათლებლო შესაძლებლობების გაზრდა.
· „დევნილთა თვითდასაქმების ხელშეწყობის საგრანტო პროგრამის“ ფარგლებში 50-მა დევნილმა მიიღო საგრანტო დახმარება.
· საერთაშორისო ორგანიზაციებთან (USAID ZRDA პროექტი, ACF & GIZ) თანამშრომლობით სსიპ საარსებო წყაროებით უზრუნველყოფის სააგენტომ ადმინისტრაციულ საზღვრის მიმდებარედ მცხოვრები დევნილებს 15 სათბური გადასცა. ყოველი სათბურის ფართობია 240 მ2. ზემოხსენებული 15 ბენეფიციარი ამავდროულად „სოფლად სახლის“ პროგრამის ბენეფიციარია. ასევე, სააგენტომ 20 დევნილს გადასცა ბიზნესის გასაფართოებლად გრანტი. ყოველი ბენეფიციარი ვალდებულია დაასაქმოს მინიმუმ ერთი დევნილი ან ადგილობრივი მოწყვლადი პირი.
· „დევნილთა პროფესიული განათლების ხელშეწყობის პროგრამის“ ფარგლებში სსიპ საარსებო წყაროებით უზრუნველყოფის სააგენტომ ტრანსპორტირების ხარჯები დაფარა პროფესიულ სასწავლებლებში ჩარიცხული 286 დევნილისთვის. 
· საინფორმაციო კამპანიების ფარგლებში  ჩატარდა საინფორმაციო შეხვედრები რეგიონებში (10-ზე მეტი შეხვედრა, 200-მდე ინფორმირებული დევნილი), გაიგზავნა მოკლეტექსტური შეტყობინებები დევნილებთან საარსებო წყაროების მიმართულებით მიმდინარე სახელმწიფო პროგრამებთან დაკავშირებით (1,619,273 შეტყობინება - 2018 წელს). ასევე, სააგენტომ შეარჩია, დაატრენინგა და ინფორმაციის გავრცელების პროცესში ჩართო 5 მოხალისე სამეგრელო-ზემო სვანეთის რეგიონში. აღნიშნული საინფორმაციო კამპანიის მეორე ეტაპის მოსამზადებელი სამუშაოები უკვე ჩატარებულია (მოხალისეთა განაცხადების მიღება, სამიზნე აუდიტორიის განსაზღვრა და სხვა). გარდა ამისა, გამოვლინდა ტენდერში გამარჯვებული კომპანია, რომელთან თანამშრომლობითაც დაიბეჭდა 4000 ფლაერი სხვადასხვა სახელმწიფო პროგრამის შესახებ.
მიუხედავად მთავრობის ძალისხმევისა, დევნილთა გრძელვადიანი საცხოვრებლით უზრუნველყოფა რჩება გამოწვევად. დევნილთა 50%-ზე მეტს არ აქვს მიღებული საცხოვრებელი. ამასთან ერთად, სახელმწიფო საკუთრებაში არსებულ ობიექტებში შესახლებული დევნილები ხშირად არათანაბარ მდგომარეობაში ცხოვრობენ. აღსანიშნავია, რომ მათი განსახლება მთლიანად სახელმწიფო ბიუჯეტზე გახდა დამოკიდებული. აქვე უნდა აღინიშნოს, რომ შეზღუდული ბიუჯეტია გამოყოფილი დევნილთა საარსებო წყაროების უზრუნველყოფის მიმართულებით. ამ კუთხით აუცილებელია გაძლიერდეს დონორთა ჩართულობა.
თანამშრომლობა მიგრაციის, თავშესაფრისა და საზღვრის მართვის სფეროებში 
ასოცირების შესახებ შეთანხმება; კარი III, მუხლი 15
აქტივობა: სამშობლოში ემიგრაციიდან დაბრუნებული საქართველოს მოქალაქეების რეინტეგრაციის მხარდაჭერა სახელმწიფო სარეინტეგრაციო პროგრამის განხორციელების გზით
· „საქართველოში დაბრუნებულ მიგრანტთა სარეინტეგრაციო დახმარების“ პროგრამის ფარგლებში 2018 წლის 24 აპრილს საგრანტო კონკურსში გამარჯვებულ არასამთავრობო ორგანიზაციებთან გაფორმდა ხელშეკრულებები. სარეინტეგრაციო პროგრამის განმახორციელებელი ორგანიზაციები ემიგრაციიდან დაბრუნებულ მიგრანტებს სთავაზობენ შესაბამის სერვისებს მთელი საქართველოს მასშტაბით. 2018 წლის ივნისიდან აგვისტოს ჩათვლით აღნიშნული პროგრამით ისარგებლა 30-მა ბენეფიციარმა (შემდეგი თვეების მონიტორინგის განხორციელება დაგეგმილია ნოემბერში). 
აქტივობა: უწყებათაშორისი კოორდინაციის გაუმჯობესება რეინტეგრაციის რეფერალური მექანიზმის განვითარების მიზნით
· განხორციელდა მიგრაციის საკითხთა სამთავრობო კომისიის ინტეგრაციის საკითხთა თემატური სამუშაო ჯგუფის ერთი შეხვედრა, სადაც განხილული იყო დაბრუნებული მიგრანტების რეინტეგრაციის საკითხები. ასევე, საჭიროების შემთხვევაში ხდებოდა ბენეფიციარების გადამისამართება ჯანდაცვის და განათლების სამინისტროების პროგრამებში.
